
IZIXWAYISO KWABAHLOLWAYO 
 

Bhala ibizo lakho, inombolo yendawo ohlolelwakuyo lenombolo yakho wena ohlolwayo 

ezikhaleni oziphiweyo ephepheni lakho lempendulo/ebhukwaneni lempendulo. 

 

Phendula yonke imibuzo ngesiNdebele esiqondileyo njalo esicacileyo. 

 

Bhalela izimpendulo zakho emaphepheni okubhalela owaphiweyo. 

 

Nxa usebenzise amaphepha amabili kumbe edlulayo, abophele ndawonye. 
 

IZELULEKO KWABAHLOLWAYO 
 

Imiklomelo ephiwa umbuzo munye ngamunye kumbe ingxenye yombuzo itshengisiwe 

ezibayeni  [  ]ekucineni kombuzo. 
 

 

 

 

 

 

 

 
 

 

 

 

 

 

 

 

 

 

 

 
 

 

 

Umhloliso  lo usemaphepheni amahlanu abhalelweyo, amathathu awalalutho. 

ISIGABA 1 

 

Phendula yonke imibuzo ekulesi isigaba.  

 

Isigatshana I:  Ukusetshenziswa kolimi (20 marks) 

 

1 Ubizwa athiweni umuntu onje? 

 

 (a) Umuntu ongakhonjwayo. 

 

 (b) Umuntu oloboya umzimba wonke. 

 

 (c) Umuntu ongezwayo endlebeni. 

 

 (d) Umuntu ohlakaniphe kakhulu. 

 

 (e) Umuntu ongelandawo eqondileyo ahlala kuyo. 

 

 (f) Umuntu ohlala egula. 

 

 (g) Umuntu osuthiswa yikudla okuncane. 

 

 (h) Umuntu owesintwana othandwa ngumkakhe kakhulu. 

 

 (i) Ijaha elikhombisayo. 

 

(j) Umuntu olamacebo othi loba kuvunyelwene ukuthi into ethile ayibe yimfihlo 

 yena abe sesiyatshela abakhulu. 

            [5] 

 

2 Yakha imitsho elemihlobo yezifenqo ezilandelayo. Emutshweni munye ngamunye 

dweba umzila ngaphansi kwesifenqo osisebenzisileyo. 

 

 (a) ihaba 

 

 (b) isingathekiso 

 

 (c) isiqathaniso 

 

 (d) ukwenzasamuntu 

 

 (e) ukubhuqa 

            [5] 

3 Chasisa ukuba zitshoni izitsho ezilandelayo. 

 

(a) ukuthiya indlebe 

 

 (b) ukulahlwa licala 

 

 (c) ukuhlaba umkhosi 
 

 (d) ukubeletha inyawo 

 

 (e) ukupha umlomo 

            [5] 

 

4 Yakha izaga ezilamagama alandelayo. 

 

 (a) isikhuni 
 

 (b) -qhoba 
 

 (c) imali 
 

 (d) umuthi 
 

 (e) inxeba 

            [5] 

 

Isigatshana II:  Ulimi lomumo (10 marks) 

 

5 (a) Usunanzelele ukuba uphiwe intshintshi engenelanga esitolo othenge  

kuso.  Usemi khonapho othengisayo usethengisela omunye. 

 

(i) Nxa uhlonipha ungambuza usithini ngentshintshi yakho  

engenelanga?        [2] 

 

(ii) Ubona sengathi uzakuphendula esithini etshengisa ukuzehlisa 

ngephutha leli?       [2] 

 

(b) Ungomunye weqembu lesikolo elebhola. Lisanda kuvela emncintiswaneni 

lapho elenze kuhle okumangalisayo. Lokhu kulenze laba lodumo olukhulu 

esikolo senu. Omunye wabafundi esikolo ufika kuwe athi, “Asengamhlophe 

mfowethu! Sijabule kakhulu ngokunqoba elikwenzileyo”. 

 

  (i) Nika ibala elilodwa elisetshenzisiweyo elitshengisa ukuthakazelela 

   isenzo esihle.        [1] 
 

(ii) Veza isimilo salowo obonga ukunqoba abakwenzileyo.  [2] 
 

(iii) Veza imizwa engazwiwa ngulo obukwayo.    [2] 
 

(iv) Wena kunguwe osubukiwe ube ungaphendula usithini?  [1] 

ISIGABA II (Uhlelo 30 marks) 

 

Phendula imubuzo emithathu kulesi isigaba 

 

6 Funda imitsho elandelayo ngonanzelelo ube usuphendula imibuzo esuka kuyo. 

 

 (a) Indlukazi yakomakhelwane itshile. 

 

 (b) Sihambise isikhalazo sethu sokuswelakala kwezingwalo esikolo. 

  

 (c) Bonke abalandeli bebhola bathabile lamuhla. 

 

 (d) Imali le yatshiywa ngugogo ngomnyaka ophelileyo. 

 

 (e) Sebephendukile kodwa bathi abambonanga. 

 

 (f) Umntwana ongakhaliyo ufela embelekweni. 

 

  (i) Tshono ukuba amagama alemizila ngaphansi ayini linye ngalinye  

   ngohlelo lwesiNdebele? 

            [6] 

 

  (ii) Chasisa ukwakhiwa kwala alandelayo: 

   isikhalazo 

   yatshiywa        [4] 

 

 

7 Funda imitsho elandelayo ngonanzelelo ube usuphendula imibuzo esuka kuyo. 

 

 (a) Iphephandaba lalamuhla lilezindaba ezimnandi. 

 

 (b) Bathi uSihle libele lendlela. 

 

 (c) Abantwana bathanda ihashi elimhlophe. 

 

 (d) Encane intombazana ithanda ukuhlabela. 

 

  (i) Amagama adwetshelwe imizila ngaphansi ayini linye ngalinye 

ngohlelo lwesiNdebele?      [4] 

 

  (ii) Khetha amathathu utsho ukuba akhiwe njani linye ngalinye. 

            [6] 

8 Funda indatshana elandelayo ube usuphendula imibuzo engaphansi kwayo. 

 

Wafika wahlala phansi. Wabakhangela kakhulu. Wachiphichiphiza izinyembezi, 

wasukuma waqonda emnyango. Bamangala ukuba engabe ebahlolelani emini engaka. 

Bamncenga ukuba abatshele udaba ayeze ngalo. Walandisa kanzima isehlakalo sakhe 

wathi bazambona emadabukakusa. 

 

 (i) Tshono ukuba amagama adwetshelwe imizila ngaphansi ayini alinye ngalinye 

  ngohlelo lwesiNdebele. 

            [4] 

 

 (ii) Chasisa ukuba la alandelayo akhiwe njani: 

wachiphichiphiza 

emnyango 

kanzima 

          [6] 

 

9 (i) Yakha impambosi yokwenziwa ngokulwangisa usebenzisa izenzo   

  ezilandelayo: 

  luma 

  duba 

  khupha 

  dobha 

  pompa 

  themba 

  kopa 

            [7] 

 

(ii) Khetha impambosi ezintathu ozakhe ngaphezulu uzisebenzise  

emitshweni eqondileyo njalo ecacileyo.     [3] 

 

10 Funda imitsho elandelayo ube usuphendula imibuzo engaphansi kwayo. 

 

 (a) Iphetshana lakhe kalibonakali. 

 

 (b) Umfana lowaya uyahlupha kakhulu. 

 

 (c) Uhamba ekhuluma yedwa umuntu lo. 

 

 (d) Endulo abantu babephila ngokulima. 

 

 (e) Ufuna umuthi wuphi kule elapha? 

 

 (f) Ngabantwana bakabani laba? 

 

 

 
4068/2 SPECIMEN PAPER 

 

[Turn over 



6 
 

(i) Amagama adwetshwe imizila ngaphansi ayini ngohlelo lwesiNdebele 

linye ngalinye? 

            [6] 

 

  (ii) Chaza ukwakhiwa kwala alandelayo:  

   lowaya 

   wuphi 

            [4] 

